
Skanda Stotram or Subrahmanya Stotram

ಶ್ರೀಸ್ಕಂದಸ್ತೋತ್ರಮ್    ಅಥವಾಸುಬ್ರಹ್ಮಣ್ಯಸ್ತೋತ್ರಮ್    

ಓಂ ಶ್ರೀಗಣೇಶಾಯ ನಮಃ ।
ಯುಧಿಷ್ಠಿರೌವಾಚ -

ಭಗವನ್ಶ್ರೋತುಮಿಚ್ಛಾಮಿ  ನಾಮಾನಿಚಮಹಾತ್ಮನಃ  ।
ತ್ರಿಷು ಲೋಕೇಷುಯಾನ್ಯಸ್ಯ  ವಿಖ್ಯಾತಾನಿ  ದ್ವಿಜೋತ್ತಮ   ॥ ೧॥
ವೈಶಂಪಾಯನಉವಾಚ-

ಇತ್ಯುಕ್ತಃ   ಪಾಂಡವೇಯೇನಮಹಾತ್ಮಾ ಋಷಿಸನ್ನಿಧೌ  ।
ಉವಾಚಭಗವಾಂಸ್ತತ್ರ  ಮಾರ್ಕಂಡೇಯೋಮಹಾತಪಾಃ ॥ ೨॥
ಆಗ್ನೇಯಶ್ಚೈವ   ಸ್ಕಂದಶ್ಚ  ದೀಪ್ತಕೀರ್ತಿರನಾಮಯಃ  ।
ಮಯೂರಕೇತುರ್ಧರ್ಮಾತ್ಮಾ ಭೂತೇಶೋಮಹಿಷಾರ್ದನಃ ॥ ೩॥
ಕಾಮಜಿತ್ಕಾಮದಃ ಕಾಂತಃ ಸತ್ಯವಾಗ್ಭುವನೇಶ್ವರಃ    ।
ಶಿಶುಃ ಶೀಘ್ರಃ  ಶುಚಿಶ್ಚಂಡೋ  ದೀಪ್ತವರ್ಣಃ  ಶುಭಾನನಃ ॥ ೪॥
ಅಮೋಘಸ್ತ್ವನಘೋ  ರೌದ್ರಃ  ಪ್ರಿಯಶ್ಚಂದ್ರಾನನಸ್ತಥಾ     ।
ದೀಪ್ತಶಕ್ತಿಃ   ಪ್ರಶಾಂತಾತ್ಮಾ  ಭದ್ರಕುಕ್ಕುಟಮೋಹನಃ   ॥ ೫॥
ಷಷ್ಠೀಪ್ರಿಯಶ್ಚ   ಧರ್ಮಾತ್ಮಾ ಪವಿತ್ರೋ ಮಾತೃವತ್ಸಲಃ  ।
ಕನ್ಯಾಭರ್ತಾ ವಿಭಕ್ತಶ್ಚ  ಸ್ವಾಹೇಯೋ ರೇವತೀಸುತಃ ॥ ೬॥
ಪ್ರಭುರ್ನೇತಾ ವಿಶಾಖಶ್ಚ ನೈಗಮೇಯಃಸುದುಶ್ಚರಃ  । var ವಿರಾಗಶ್ಚ
ಸುವ್ರತೋ  ಲಲಿತಶ್ಚೈವ ಬಾಲಕ್ರೀಡನಕಪ್ರಿಯಃ   ॥ ೭॥
ಖಚಾರೀ ಬ್ರಹ್ಮಚಾರೀ   ಚಶೂರಃಶರವಣೋದ್ಭವಃ  । var ಸುರಃ
ವಿಶ್ವಾಮಿತ್ರಪ್ರಿಯಶ್ಚೈವ    ದೇವಸೇನಾಪ್ರಿಯಸ್ತಥಾ   ।
ವಾಸುದೇವಪ್ರಿಯಶ್ಚೈವ   ಪ್ರಿಯಃ ಪ್ರಿಯಕೃದೇವತು  ॥ ೮॥
ನಾಮಾನ್ಯೇತಾನಿ  ದಿವ್ಯಾನಿ ಕಾರ್ತಿಕೇಯಸ್ಯ ಯಃಪಠೇತ್ ।
ಸ್ವರ್ಗಂ  ಕೀರ್ತಿಂ ಧನಂಚೈವಸಲಭೇನ್ನಾತ್ರಸಂಶಯಃ   ॥ ೯॥
ಮಾರ್ಕಂಡೇಯಉವಾಚ -

ಸ್ತೋಷ್ಯಾಮಿ  ದೇವೈರೃಷಿಭಿಶ್ಚ ಜುಷ್ಟಂ  ಶಕ್ತ್ಯಾ  ಗುಹಂನಾಮಭಿರಪ್ರಮೇಯಮ್  ।
ಷಡಾನನಂಶಕ್ತಿಧರಂ ಸುವೀರ ನಿಬೋಧಚೈತಾನಿಕುರುಪ್ರವೀರ  ॥ ೧೦॥
ಬ್ರಹ್ಮಣ್ಯೋ    ವೈ ಬ್ರಹ್ಮಜೋ  ಬ್ರಹ್ಮವಿಚ್ಚ   ಬ್ರಹ್ಮೇಶಯೋ   ಬ್ರಹ್ಮವತಾಂ   ವರಿಷ್ಠಃ  ।
ಬ್ರಹ್ಮಪ್ರಿಯಃ    ಬ್ರಾಹ್ಮಣಸರ್ವಮಂತ್ರೀ    ತ್ವಂ  ಬ್ರಹ್ಮಣಾಂ   ಬ್ರಾಹ್ಮಣಾನಾಂ   ಚ ನೇತಾ ॥
೧೧॥
ಸ್ವಾಹಾ ಸ್ವಧಾ  ತ್ವಂ  ಪರಮಂಪವಿತ್ರಂ ಮಂತ್ರಸ್ತುತಸ್ತ್ವಂ     ಪ್ರಥಿತಃ  ಷಡರ್ಚಿಃ ।
ಸಂವತ್ಸರಸ್ತ್ವಮೃತವಶ್ಚ    ಷಡ್ವೈ ಮಾಸಾರ್ಧಮಾಸಾಶ್ಚ ದಿನಂದಿಶಶ್ಚ ॥ ೧೨॥
ತ್ವಂ  ಪುಷ್ಕರಾಕ್ಷಸ್ತ್ವರವಿಂದವಕ್ತ್ರಃ     ಸಹಸ್ರಚಕ್ಷುರಸಿ   ಸಹಸ್ರಬಾಹುಃ  ।
ತ್ವಂ ಲೋಕಪಾಲಃಪರಮಂಹವಿಶ್ಚ ತ್ವಂ ಭಾವನಃಸರ್ವಸುರಾಸುರಾಣಾಮ್॥ ೧೩॥
ತ್ವಮೇವ ಸೇನಾಧಿಪತಿಃ ಪ್ರಚಂಡಃ ಪ್ರಭುರ್ವಿಭುಶ್ಚಾಪ್ಯಥ    ಶಕ್ರಜೇತಾ  ।
ಸಹಸ್ರಪಾತ್ತ್ವಂ    ಧರಣೀ ತ್ವಮೇವ  ಸಹಸ್ರತುಷ್ಟಿಶ್ಚ   ಸಹಸ್ರಭುಕ್ಚ  ॥ ೧೪॥
ಸಹಸ್ರಶೀರ್ಷ್ಣಸ್ತ್ವಮನಂತರೂಪಃ    ಸಹಸ್ರಪಾತ್ತ್ವಂ    ದಶಶಕ್ತಿಧಾರೀ  ।
ಗಂಗಾಸುತಸ್ತ್ವಂ   ಸ್ವಮತೇನ ದೇವಸ್ವಾಹಾಮಹೀಕೃತ್ತಿಕಾನಾಂ   ತಥೈವ ॥ ೧೫॥
ತ್ವಂ  ಕ್ರೀಡಸೇ  ಷಣ್ಮುಖ  ಕುಕ್ಕುಟೇನ ಯಥೇಷ್ಟನಾನಾವಿಧಕಾಮರೂಪೀ  ।
ದೀಕ್ಷಾಽಸಿ  ಸೋಮೋ ಮರುತಃ ಸದೈವ ಧರ್ಮೋಽಸಿ ವಾಯುರಚಲೇಂದ್ರ ಇಂದ್ರಃ  ॥
೧೬॥
ಸನಾತನಾನಾಮಪಿಶಾಶ್ವತಸ್ತ್ವಂ    ಪ್ರಭುಃ  ಪ್ರಭೂಣಾಮಪಿ ಚೋಗ್ರಧನ್ವಾ  ।
ಋತಸ್ಯ ಕರ್ತಾ ದಿತಿಜಾಂತಕಸ್ತ್ವಂ   ಜೇತಾ ರಿಪೂಣಾಂಪ್ರವರಃ ಸುರಾಣಾಮ್ ॥ ೧೭॥
ಸೂಕ್ಷ್ಮಂ  ತಪಸ್ತತ್ಪರಮಂ  ತ್ವಮೇವ ಪರಾವರಜ್ಞೋಽಸಿ  ಪರಾವರಸ್ತ್ವಮ್   ।
ಧರ್ಮಸ್ಯ ಕಾಮಸ್ಯ ಪರಸ್ಯ ಚೈವ ತ್ವತ್ತೇಜಸಾ  ಕೃತ್ಸ್ನಮಿದಂ  ಮಹಾತ್ಮನ್  ॥ ೧೮॥
ವ್ಯಾಪ್ತಂ   ಜಗತ್ಸರ್ವಸುರಪ್ರವೀರ   ಶಕ್ತ್ಯಾ  ಮಯಾಸಂಸ್ತುತಲೋಕನಾಥ  ।
ನಮೋಽಸ್ತು ತೇದ್ವಾದಶನೇತ್ರಬಾಹೋ  ಅತಃಪರಂವೇದ್ಮಿ ಗತಿಂ ನತೇಽಹಮ್॥ ೧೯॥
ಸ್ಕಂದಸ್ಯ  ಯ ಇದಂವಿಪ್ರಃ  ಪಠೇಜ್ಜನ್ಮ  ಸಮಾಹಿತಃ ।
ಶ್ರಾವಯೇದ್ಬ್ರಾಹ್ಮಣೇಭ್ಯೋ    ಯಃಶ‍ೃಣುಯಾದ್ವಾ ದ್ವಿಜೇರಿತಮ್  ॥ ೨೦॥
ಧನಮಾಯುರ್ಯಶೋದೀಪ್ತಂ  ಪುತ್ರಾನ್  ಶತ್ರುಜಯಂ ತಥಾ ।
ಸಪುಷ್ಟಿತುಷ್ಟೀ  ಸಂಪ್ರಾಪ್ಯ  ಸ್ಕಂದಸಾಲೋಕ್ಯಮಾಪ್ನುಯಾತ್    ॥ ೨೧॥
॥ ಇತಿ ಶ್ರೀಮನ್ಮಹಾಭಾರತವನಪರ್ವಾಂತರ್ಗತಂ  ಸ್ಕಂದ  (ಸುಬ್ರಹ್ಮಣ್ಯ   )

ಸ್ತೋತ್ರಂ  ಸಂಪೂರ್ಣಮ್ ॥

